
COLEXIO  AMOR DE DIOS – VIGO CURSO 2020/2021 

 

“PLAN DE ADAPTACIÓN Á SITUACIÓN COVID 19”   

 

 

 

Datos fundamentais e Medidas de prevención básica 

 

1. Datos do centro 

 

Código:  36009925  Denominación: CPR. AMOR DE DIOS 

Enderezo:  Avda. Europa, 21 C.P.: 36212 

Localidade: Vigo   Concello: Vigo. (PONTEVEDRA) 

Teléfono: 986 240 669  Correo electrónico: amordiosv@planalfa.es 

Páxina web: www.colegioamordediosvigo.com 

 

2. Membros do equipo COVID 

 

Teléfono de contacto co equipo COVID:      650 577 256 

Teléfono de contacto do centro:      986 240 669 

 
 

1º Membro:      Francisco J. Serodio Cerviño  Cargo: Director 

Tarefas asignadas: 

• Comunicación das incidencias as autoridades sanitarias e educativas. 

 • Xestión das peticións nos supostos de vulnerabilidade. 

• Coordinación do equipo Covid. 

• Cambios no protocolo se foran precisos e difusión dos mesmos. 

 
 

2º Membro:      Lorena Márquez Montero  Cargo: Mestra de AL 

Tarefas asignadas: 

 • Rexistro de ausencias de persoal e alumnado. 

• Comunicación das incidencias ás autoridades sanitarias e educativas. 

• Recoller e estudar as propostas de mellora realizadas. 

 
 

3º Membro:      María Isabel Armada    Cargo: Responsable Portería 

Tarefas asignadas: 

• Distribución e inventariado do material preventivo a través do departamento de 

administración do centro. 

• Comunicación das incidencias as autoridades sanitarias e educativas. 

• Velar polo cumprimento das normas de todo o persoal do centro e alumnos, nas 

entradas, saídas, recreos... 

 

3. Centro de saúde de referencia 

 

Centro:    Centro de Saúde de Navia  (Vigo)  Teléfono:    986 580 070 

Persoas de contacto:       Dr. Gonzalo López Vilar 

     Mª Teresa Gallego Santos  (Enfermeira) 

4. Sala de illamento 

 

Está situada na planta baixa e chegase a ela xirando a dereita despois de acceder ó centro pola 

entrada principal. 

Esta sala conta con: 

– Dispensador de xel hidroalcohólico.  – Panos desbotables.   

– Termómetro.                                 – Papeleira de pedal. 

 

Localización da sala de illamento: 

 

A sala de illamento atópase na planta principal (Planta 0). Accedendo ó centro pola porta 

principal, xiraremos a dereita para chegar ao espazo denominado “Salón de recreos”. Neste 

atoparemos no lado esquerdo, a sala de illamento identificada como “Sala Covid.” 

 

5. Medidas específicas para grupos estables de convivencia 

 

Como norma xeral os membros dos grupos estables de convivencia poden socializar entre si 

pero deben evitar a interacción con outros grupos. 

Dentro da aula: 

 O alumnado de Educación Primaria empregará a máscara continuamente tanto dentro 

como fóra da aula. O profesorado indicará os momentos nos que pode prescindir dela. 

(Para algunha actividade ou situación concreta). 

 O profesorado utilizará a máscara continuamente. O uso adicional de viseiras 

protectoras ou outras medidas de seguridade é voluntario. 

 Os primeiros minutos adicaranse a lembrar protocolos de hixiene e contacto social. 

 O alumnado non compartirá material de uso propio con ningún dos seus compañeiros. 

Debe ter material propio co seu nome nun estoxo. Non se poderá usar material 

compartido sen previa desinfección. 

 En todas as aulas colocarase un dispensador de xel. 

 En toda las aulas haberá líquido desinfectante para as superficies e panos. 

 Evitaranse os desprazamentos innecesarios dentro da aula. 

 Non se farán percorridos polo centro agás para uso dos aseos ou para acceso a espazos 

comúns. Neste caso sempre acompañados por un mestre. 

 Dentro da aula o mestre encargase de abrir a porta, prender as luces, subir as persianas, 

e calquera outra labor que implique utilización do material do aula. 

 Cando non se empregue a mascara o alumnado deberá gardala nun sobre de papel co 

nome. 

 As chaquetas e mochilas estarán na aula colgadas nas perchas ou no respaldo da 

cadeira. 

 

6. Canle de comunicación 

 

Para dar a coñecer ao equipo COVID os casos de sintomatoloxía compatible, as ausencias de 
persoal non docente e profesorado e para a comunicación das familias co equipo COVID para 
comunicar incidencias e ausencias de alumnos, empregaranse as seguintes vías: 
 
Correo electrónico:  equipocovid@colegioamordediosvigo.com 
Teléfonos:  650 577 256   //   986 240 669  

7. Rexistro de ausencias 

 
As ausencias tanto de persoal como de alumnado serán rexistradas de xeito similar aos cursos 
anteriores. A maiores existirá un procedemento específico para rexistrar as ausencias por 
sintomatoloxía compatible co Covid. Todas as ausencias terán a consideración de faltas 
xustificadas. 
Este rexistro será realizado pola encargada a tal fin do equipo Covid. Os titores/as deben 
informar desas ausencias ao Equipo Covid a maior brevidade posible. 
 

8. Comunicación de incidencias 

 

O coordinador do equipo Covid será o encargado da comunicación das incidencias as 
autoridades sanitarias e educativas. Para realizar esta comunicación, empregarase a canle 
informática implantada pola Consellería de Educación, “EduCovid”. 
 

Medidas xerais de protección individual 

 

9. Situación de pupitres 

 

No esquema represéntase a estrutura básica das aulas, sempre respectando as distancias de 

seguridade entre as persoas que ocupen ese espazo. Nel exprésase a medida mínima 

establecida entre os pupitres, aínda que pode variar entre aulas, pero sempre aplicando a maior 

distancia posible en función da superficie do aula e o número de alumnos que a ocupan. 

 

Esquema xeral da distribución de pupitres nun aula: 

10. Espazos de PT, AL, departamento de orientación ou aulas especiais.  

 

MEDIDAS ESPECIFICAS PARA USO DE ESPAZOS DE PT E AL. 

 

 Como norma xeral a mestra de PT é AL recollerá os alumnos na súa aula e acompañaraos ata a 

aula de PT ou AL. 

 Antes de entrar na aula debemos desinfectar as mans con xel hidroalcohólico. 

 Á hora de formar os grupos de alumnos que recibirán apoio, estes deberán pertencer a mesma 

aula, non se poden formar grupos de alumnos de diferentes aulas. 

 No caso de alumnado de E.P. será obrigatorio o uso de máscara, salvo naqueles momentos nos 

que o profesorado indique que se pode prescindir dela. A maiores nas sesións de AL, o 

alumnado (tanto de E.I. como de E.P.) poderá empregar pantalla protectora. 

 Os alumnos deberán traer o seu propio material (un estoxo+ libreta de traballo.) 

 O finalizar a sesión desinfectaranse os materiais comúns empregados (mesas, cadeiras, xogos...), 

e os alumnos desinfectaran as mans ao saír. 

 Entre sesión e sesión ventilaranse as aulas. 

 No caso de suspensión temporal da actividade presencial, as sesións co alumnado continuaranse 

a través da ensinanza a distancia. 

 

DEPARTAMENTO DE ORIENTACIÓN. 
 

 Este espazo será empregado para o traballo do xefe do departamento de orientación. 

 As entrevistas familiares realizaranse preferentemente de xeito presencial e só cando sexa 

imprescindible e necesario farase por medios telemáticos, e sempre con cita previa. 

 Como máximo neste espazo poderán estar dúas persoas, sendo obrigatorio o uso de máscara e 

mantendo unha distancia mínima de dous metros. 

 Cando sexa preciso atender a máis de unha persoa simultaneamente haberá que buscar outro 

espazo. Deben manterse as ventás abertas o maior tempo posible. 

 No caso de suspensión temporal da actividade presencial, o departamento de orientación 

deberá continuar coa súa actividade de xeito telemático. 

 

11. Titorías coas familias 
 

As reunións de titorías coas familias faranse de xeito presencial, neste caso adaptaranse espazos 

exclusivos para este tipo de reunións onde se garantirá a distancia de seguridade, o uso de 

máscara e a dispoñibilidade de produtos de limpeza de mans. 

De non ser posible este tipo de comunicación, realizaranse as titorías por teléfono ou 

videochamada. deixando constancia da mesma nos pertinentes documentos. 
 

12. Canles de información coas familias e persoas alleas ao centro 
 

Tódolos avisos e novidades serán publicados na páxina web do centro. 

As informacións a outros colectivos faranse a través do teléfono e correo electrónico. 

Só se atenderá presencialmente cando sexa absolutamente necesario, sempre con cita previa e 

respectando todas as medidas de seguridade implementadas no centro. 

13. Uso da máscara no centro 
 

Será obrigatorio o seu uso tanto dentro como fora do grupo de convivencia estable para todos 

os maiores de 6 anos. Os alumnos menores de 6 anos empregarán máscara nas entradas e 

saídas do centro, durante os desprazamento polo centro e nos espazos comúns. O alumnado só 

poderá prescindir dela por indicación do profesorado para a realización dalgunha actividade 

puntual. 

O profesorado empregará en todo momento a máscara e só poderá prescindir dela en 

momentos concretos, cando impida a realización do seu traballo, como poden ser as sesións de 

AL, substituíndo a máscara habitual, por unha especial ou por unha pantalla. 
 

14. Información e distribución do Plan entre a comunidade educativa 

 

O presente plan será publicado na páxina web do colexio. 

Avisarase á comunidade educativa da súa publicación a través dos canais habituais. 

Enviarase o protocolo a través do correo electrónico a todo o persoal do centro, e aos 

representantes das familias no Consello Escolar. 
 

Medidas de limpeza 
 

15. Distribución das tarefas. Limpeza. Normas xerais de ventilación. 
 

O persoal de limpeza realizará a limpeza e desinfección de aseos, das aulas e zonas de uso 

común, da biblioteca, dos laboratorios, da sala de mestres e outras salas de reunión. 

O persoal de limpeza terá dúas quendas de traballo. Unha pola mañá antes do comezo das 

clases e outra pola tarde a partir das 14 horas. Nelas realizarase a limpeza e desinfección do 

todo o centro, prestando especial atención aos aseos, que se limparán unha vez en cada quenda 

(dúas veces ao día). Ademais tamén se prestará unha especial atención a realización da limpeza 

e desinfección do espazo no que se levou a cabo o illamento preventivo, logo de que o alumno 

ou traballador que presentou síntomas durante a xornada lectiva, abandone o centro educativo. 

Logo de cada limpeza, os materiais empregados e os equipos de protección usados 

desbotaranse de xeito seguro, procedéndose posteriormente ao lavado de mans. 

O responsable de administración e os mestres serán os encargados de repoñer xabón, e o xel 

hidroalcohólico. A persoa de administración controlará que haxa suficiente no centro e de non 

ser así, encargarase de adquirir máis cando se estean esgotando as existencias. 
 

O persoal de limpeza empregará material homologado e as proteccións axeitadas para a 

realización destas tarefas. Este material será subministrado polo Centro. 

 

Entre o remate dunha clase e o comezo da seguinte, realizarase a ventilación de cada aula por 

un tempo non inferior a cinco minutos. Ás ventás permanecerán abertas o maior tempo posible 

e sempre que as condicións climatolóxicas o permitan, permaneceran abertas durante toda a 

clase. 

O profesorado deixará as ventás abertas sempre que o alumnado non estea na aula e o remate 
da xornada. No ximnasio e o pavillón estarán as portas abertas de xeito habitual. 
En todos os espazos do centro haberá unha papeleira para desbotar elementos de hixiene 

persoal. 



6 
 

Material de protección 
 

16. Compra e rexistro do material. 

 

A persoa responsable da administración do centro será o encargado de rexistrar, controlar e 

inventariar todo o material de protección. 

Ademais será o encargado de realizar as compras de material protección que se precise.  

 
Xestión dos gromos 
 

17. Determinación das medidas a tomar no caso de gromo. 

 

 O persoal docente e non docente do centro educativo deberá realizar unha auto avaliación para 

comprobar se hai síntomas e estes son compatibles cunha infección por COVID-19 mediante a 

realización dunha enquisa epidemiolóxica que debe realizarse antes da chegada ao centro. 

 Ante a aparición de sintomatoloxía compatible no persoal non docente e profesorado, non 

acudirán ao centro educativo e chamarán ao seu centro de saúde de referencia e a algunha das 

persoas membros do equipo COVID-19. Como criterio xeral, manterase en illamento preventivo 

domiciliario, poñéndose en contacto co seu centro de saúde ou de ser o caso cos facultativos da 

mutua. Serán unicamente os facultativos os que valorarán a sintomatoloxía e prescribirán a 

realización dun test diagnóstico ou proba PCR en 24 horas. 

 Para a detección precoz no alumnado, estes ou os seus pais ou titores legais, realizarán unha 

auto avaliación dos síntomas de forma diaria a fin de comprobar se estes son compatibles cunha 

infección por COVID-19. Utilizarase a mesma enquisa epidemiolóxica que debe realizarse na 

casa, antes de acudir ao centro. 

 No caso de que se detectase sintomatoloxía compatible na casa, o alumnado non acudirá ao 

centro e el ou a súa familia contactará inmediatamente co centro de saúde de referencia do 

alumno. Para a xustificación da ausencia, non será necesaria ningún xustificante médico, 

abondará co comprobante dos pais ou titores legais. 

 Se algunha persoa do núcleo familiar é sospeitosa de padecer a COVID-19, o alumnado ou o 

persoal do centro que convivan con elas non poderán acudir ao centro ata que se coñeza o 

resultado da proba e este sexa negativo. A persoa afectada ou a súa familia comunicarán o 

resultado ó equipo COVID do centro. 

 Non asistirán ao centro aqueles estudantes, docentes e outros profesionais que teñan síntomas 

compatibles coa COVID-19, así como aqueles que se atopen en illamento por diagnóstico de 

COVID-19, ou en período de corentena domiciliaria por ter contacto estreito con algunha persoa 

con síntomas ou diagnosticada de COVID-19. 

 Diante dun suposto no que unha persoa ou alumno, da que se sospeita que comeza a 

desenvolver síntomas compatibles coa COVID-19 no centro educativo seguirase un protocolo de 

actuación previsto: levarase a un espazo separado de uso individual (Sala Covid), colocaráselle 

unha máscara cirúrxica a el e á persoa que quede ao seu coidado, e contactarase coa familia, no 

caso de afectar ó alumnado. Débese chamar ao centro de saúde de Atención Primaria de 

referencia, ou ao teléfono de referencia do SERGAS e seguiranse as súas instrucións. En caso de 

presentar síntomas de gravidade ou dificultade respiratoria chamarase ao 061. O traballador 

que inicie síntomas debe abandonar o seu posto de traballo protexido por máscara, e logo de 

seguir as instrucións do seu centro de saúde ata que a súa situación médica sexa valorada por 

un profesional sanitario. 

 No suposto da aparición dun caso, ou dunha sospeita, de infección por coronavirus no centro 

educativo tanto sexa do alumnado, profesorado ou persoal do centro, a persoa coordinadora do 

equipo formado na COVID-19 contactará coa Xefatura Territorial de Sanidade para comunicarllo. 

Será a propia Xefatura Territorial de Sanidade quen investigará os contactos que existan dentro 

do centro e os identificará, enviando a listaxe de contactos á Central de Seguimento de 

Contactos (CSC) quen se encargará da vixilancia evolutiva das persoas identificadas como 

contactos. Estas terán a consideración de contactos estreitos dun caso de Covid-19 e deberán 

estar en corentena no seu domicilio durante o período que sinale a xefatura de sanidade. 

 A familia dun neno ou nena con sospeita de contaxio, deberá solicitar unha consulta telefónica 

co seu pediatra para que este avalíe a necesidade de solicitude dun test diagnóstico. Se non 

houbese cita para as ese mesmo día, acudirá ao PAC para a valoración polo médico de atención 

primaria. 

 Tras a aparición dun caso diagnóstico da Covid-19 seguíranse as recomendacións da Xefatura 

Territorial de Sanidade, sendo posible que teña que estar illada unha parte do centro educativo 

(un grupo de alumnos, un aula ou un grupo de aulas) mantendo o funcionamento do resto do 

centro da forma habitual en  función do número de contactos identificados en cada gromo. 

 Os responsables das comunicacións das incidencias á autoridade sanitaria e educativa serán os 

membros do Equipo Covid. 
 

Medidas de carácter organizativo. 

 

18. Entradas e saídas 

 

O obxectivo desta proposta é evitar as aglomeracións tanto nas entradas como nas saídas. 
O funcionamento depende do cumprimento estrito das normas e dos horarios tanto por parte 
do persoal do centro como das familias. 
Para evitar un número innecesario de persoas no centro, cada alumno ou alumna só debe vir 
acompañado por un único adulto e se é posible un adulto podería acompañar a varios alumnos 
ou alumnas. 
É moi importante que nin familias nin profesorado se entreteñan nas entradas ou saídas. 
 
ENTRADAS 
O acceso ao recinto escolar farase a través do portalón que da acceso ao centro, situado na 
parte esquerda da fachada, se nos situamos enfronte do colexio. 
 

Os nenos de Infantil, accederán pola porta habitual de Infantil que se abrirá con antelación 
suficiente para permitir a entrada sen aglomeracións. 

O persoal do centro será o encargado de abrilo con suficiente antelación a hora de entrada e de 
pechalo unha vez que rematen de entrar os alumnos. 

Os acompañantes e o alumnado maior de 6 anos deberá acceder con mascara. Só poden 
acceder ao colexio os acompañantes do alumnado de Educación Infantil, os dous primeiros días. 

O titor/titora de Infantil recolle ao seu alumnado na zona de espera habilitada diante da porta 
de acceso e acompañaraos ata a súa aula.  

O alumnado de Educación Primaria accede pola porta do portalón e os titores estarán no patio 
cuberto con antelación para recibir aos alumnos e vixiar que se manteña a orde e que cada 
grupo este no seu sitio, xa que os acompañantes destes alumnos non poden acceder ao centro. 

Todo o alumnado subirá as aulas pola escaleira asignada, en fila e detrás do seu titor ou titora. 
A medida que vaian entrando os alumnos na aula, o titor/a aplicaralle xel hidroalcohólico nas 
mans e pasarán a ocupar o lugar que teñan asignado. 

O alumnado que ven en transporte, tras baixar do autobús acude á súa zona onde o estará 
esperando o seu mestre. O alumnado que acude ao Servizo de Acollida, una vez finalizada a 
actividade dirixirase ó súa aula con orde e acompañado da persoa responsable da actividade. 
 
SAÍDAS 
Cada grupo sairá pola mesma porta que empregou para entrar, excepto os alumnos de 1º e 2º 
de ESO que sairán pola porta do patio de autobuses e os do segundo ciclo da ESO e Bacharelato 
que o farán pola porta principal. Sempre seguindo o mesmo protocolo que se aplicou para a 
entrada, de xeito que se cumpran todas as medidas de seguridade. 
 
O alumnado de Educación Infantil sairá pola súa porta en orde; saíndo en primeiro lugar os 
alumnos de 3 anos, e de seguido os de 4 e 5 anos. 
 
O alumnado de E. Primaria baixará do aula pola mesma escaleira que ten asignada para subir, e 
ao chegar ao patio colocarase formando ringleiras preto do portalón de saída. Respectarase a 
orde de saída comezando polos alumnos de 1º curso e rematando cós alumnos de 6º. 
 
Os alumnos do primeiro ciclo da ESO baixarán polas escaleiras centrais e sairán pola porta do 
patio de autobuses. Os alumnos do segundo ciclo da ESO e Bacharelato baixarán tamén polas 
escaleiras centrais, aínda que non coinciden en horario co grupo anterior, e sairán do centro 
pola porta principal.  
 
No caso do alumnado que ven en transporte, os mestres entregarannos á auxiliar de transporte 

que será a encargada de acompañalos ata o autobús e indicarlles o lugar onde deben sentarse 

que xa estará previamente asignado, sendo para cada alumno o mesmo lugar para todo o curso. 

O alumnado de Educación Infantil que acude ao comedor será recollido pola monitora 

responsable do comedor no patio de recreos. Ata alí acompañarao o mestre correspondente de 

cada aula. No caso do alumnado de Educación Primaria, as mestras entregarannos as monitoras 

de comedor, na zona de reunión establecida no patio. 

 

19. Portas de entrada e saída e circulacións no centro educativo 

 

As portas habilitadas para as entradas e saídas son, a porta de Infantil, a porta “de mamá” 
(rampla), a porta do patio de autobuses e a porta da entrada principal. 

O elevador non se empregara salvo en caso de absoluta necesidade. 
Nos corredores estableceranse os sentidos de dirección en ambas marxes do corredor de forma 

que indiquen a circulación pola dereita de forma individual respectando a distancia de 

seguridade. Sinalizarase mediante cartelería no chan ou nas paredes. 

 

20. Cartelería e sinaléctica 

 

Colocarase cartelería informativa en tódalas entradas, corredores, escaleiras e zonas de recreo 

que advirta sobre o respecto da distancia de seguridade, sintomatoloxía do COVID 19 e medidas 

de hixiene social e individual. Ademais da cartelería oficial enviada pola consellería colocarase 

cartelería de elaboración propia. Nas aulas e aseos reforzarase a información sobre hixiene 

individual. As zonas de recreo e espera de cada grupo de convivencia estable estarán 

delimitadas. 

21. Asignación do profesorado encargado da vixilancia 

 

Tanto para as entradas e saídas como para a vixilancia do cumprimento das normas nos aseos e 
para os patios de recreo asignaranse grupos de mestres que se encargarán deste labor. 

 
Determinacións para as xuntanzas do Consello Escolar 

 

22. Medidas a seguir nas reunións. 

 

Os Consellos Escolares celebráranse preferentemente de xeito presencial, nestas reunións os 
asistentes deberán levar máscara e manter a distancia de seguridade, así como empregar xel ao 
entrar no centro. Se o desenvolvemento da situación fixese imposible unha reunión presencial, 
entón faríanse de xeito telemático. 
Evitarase o uso de obxectos compartidos (bolígrafos, documentos…etc.) 

Cando remata cada una das xuntanzas  presenciais, farase unha limpeza e desinfección do espazo 
empregado. 

 
Medidas para o alumnado transportado 

 

23. Procedemento e Medidas a adoptar 

 
Chegada ao centro:  
 

O transporte escolar realizará a súa parada no centro no mesmo lugar que en cursos anteriores. 
O alumnado de Educación Infantil será acompañado por persoal do autobús ata o centro e 
entregarao ós mestres correspondentes. 
O alumnado de Educación Primaria transportado ao baixar do autobús acudirá a zona de espera 
do seu grupo de convivencia dentro do recinto escolar. 
 
Saída do centro:  
 
O alumnado de Educación Infantil será recollido polo persoal do transporte e será acompañado 

ata a zona de autobuses no patio escolar. 

O alumnado de Educación Primaria baixará ata ao patio acompañado polo mestre 

correspondente e será entregado ao persoal de transporte para dirixirse ó autobús. 

 

Medidas durante o acceso ao autobús:  

 

Os usuarios mentres esperan deben manter a distancia de 1,5 m en todo momento.  

Os usuarios evitarán aglomeracións, sen moverse ata a apertura da porta de entrada que será a 

dianteira, accedendo en fila de forma ordenada, mantendo a distancia de seguridade en todo 

momento. De ser posible, mantendo todos os días a mesma orde. 

No momento de acceder ao autobús, todos os usuarios deberán hixienizar as mans con xel 

hidroalcohólico, baixo a supervisión da persoa acompañante para a súa correcta utilización. 

Todos os autobuses disporán dun dispensador de xel hidroalcohólico. 

No interior do vehículo, os escolares terán asignada unha praza concreta e deberán ocupar os 

mesmos asentos en todos os servizos e tratando de que os usuarios máis próximos sexan os 

mesmos.  

Medidas durante o percorrido: 

 

A empresa de transporte e os usuarios garantirán en todo momento as medidas de protección, 

como o uso da máscara, e medidas de prevención, evitar levantarse, interactuar, berrar, 

compartir obxectos, tocar os espazos comúns o menos posible, etc. 

Cada usuario portará as súas pertenzas como mochila, abrigos, etc., evitando usar espazos 

compartidos e o contacto con obxectos doutros usuarios. 

 

Medidas durante a saída do bus: 

 

A saída do bus pola porta dianteira farase de forma ordenada coa distancia de seguridade e de 

modo inverso á subida, empezando polos asentos dianteiros e rematando polos traseiros. 

Na saída, todos os usuarios deberán hixienizar as mans con xel hidroalcohólico, baixo a 

supervisión da persoa acompañante para a súa correcta utilización e, a continuación, seguiranse 

as indicacións do protocolo de actuación do centro escolar para a espera e acceso ao mesmo. 

 

Os vehículos que realicen varias viaxes en diferentes quendas horarias deberán proceder á 

ventilación do mesmo antes de cada quenda de usuarios; e sempre que fose posible á súa 

limpeza e desinfección por persoal de limpeza formado para isto, que como mínimo será diaria, 

cos produtos e procedementos previstos no plan de limpeza e desinfección. 
 

Medidas de uso do comedor 
 

24. Procedemento na realización do servizo de comedor 
 

Antes da chegada dos alumnos: 
 

As mesas e cadeiras deben estar limpas e desinfectadas, os postos serán individuais e estarán 

delimitados por mamparas. 

Colocarase na bandexa o prato, os cubertos (protexido polo pano de mesa), vaso cara abaixo e 

pan, de xeito que, os recipientes estarán protexidos. 

Antes da colocación do servizo, os traballadores lavaranse as mans.  

O persoal levará mascara de tipo cirúrxico y guantes dun solo uso durante o servicio se teñen 

que manipular os alimentos coas mans. 
 

Entrada dos alumnos ao comedor e colocación nas mesas: 
 

Sairán das clases cara o comedor segundo o horario definido, por clase ou grupo. 

Os alumnos ordenaranse formando unha ringleira, pola posición de asento nas mesas. 

A entrada e saída do comedor realizarase ordenadamente, mantendo en todo momento a 

distancia de seguridade definida por normativa. 

Recomendase que os alumnos se laven las mans antes de entrar no comedor, ou ben, usen xel 

hidroalcohólico para a súa desinfección. 
 

Servizo de comedor: 
 

Os alimentos e utensilios estarán distribuídos na mesa. 

A entrada ao comedor dos alumnos farase en orde, ata a súa posición na mesa. Recomendase 

que os alumnos se senten sempre na mesma posición na mesa, para todo o curso escolar. Isto 

axudara no caso de ter que trazar contactos estreitos cun positivo. 

Os nenos iranse colocando de diante cara atrás, para que cando se recollan as primeiras mesas, 

evitar que pase vaixela sucia por diante dos alumnos que aínda están no comedor. 

Recomendase que os nenos empreguen a mascara ata que se senten na súa posición, e que a 

retiren unha vez estean no seu posto; gardándoa nunha bolsa que non deixaran enriba da mesa. 
 

Finalización de la comida: 

 

Estímase un tempo de 30 – 40 minutos por quenda para o uso do comedor, e un tempo de 

limpeza, desinfección e ventilación duns 10 minutos, entre quendas. 

Recomendase que antes de erguerse da mesa, os alumnos se coloquen a máscara. 

A continuación lavaranse as mans con auga y xabón ou, no seu defecto, con xel hidroalcohólico, 

isto farase de xeito ordenado para evitar as aglomeracións. 

A saída dos alumnos do comedor será en fila ordenada e mantendo a distancia de seguridade. 

 

Medidas específicas para o uso doutros espazos 
 

25. Educación Física. Ximnasio e Polideportivo. 
 

O Centro conta cun ximnasio e un pavillón polideportivo para desenvolver as clases de 
Educación Física. Procede pois establecer un protocolo para o acceso e uso destas instalacións. 
En primeiro lugar o alumnado esperará sentado na súa aula á chegada do mestre de Educación 
Física, cando este chegue formará unha ringleira gardando a distancia de seguridade, ao fronte 
da mesma irá o mestre e dirixiranse de forma ordenada cara ao ximnasio ou cara ao 
polideportivo segundo proceda. Ao chegar irán entrando de xeito ordenado e dirixiranse ao 
lugar sinalado (haberá unhas marcas cos postos onde sentarse) onde poderán quitarse a 
máscara e gardala nun sobre identificado co seu nome e esperarán a que o mestre realice a 
proposta de actividades. 
As actividades a desenvolver nas clases de Educación Física serán primordialmente individuais 
mantendo a distancia de seguridade de 2,0 m. 
No caso de actividades nas que se empregue material de educación física este será de uso 
individual (raquetas, pelotas, cordas...) e ao rematar a actividade cada alumno ou alumna 
deberá proceder a súa desinfección. 
O uso dos vestiarios estará prohibido, agás para usar o baño en caso de necesidade. 
Estableceuse un plan de limpeza dos aseos similar ao que se realiza no centro educativo. 
Unha vez rematada a sesión volverase a realizar unha ringleira e o alumnado volverá a colocarse 

a máscara e procederá a desinfectar as mans coa solución hidroalcohólica. O mestre unha vez 

máis ocupará a cabeceira da ringleira e volverase a aula ordinaria polas zonas determinadas 

para tal fin e unha vez alí ocuparán os seus postos. 

 

26. Aulas específicas. Cambio de aula 

 

Como norma xeral evitaranse os cambios de aula. 

Cando sexa preciso realizalos seguiranse as seguintes indicacións: 

 Antes de saír da súa aula limparan as mans con xel hidroalcohólico. 

 O alumnado desprazarase a ese espazo en ringleira polo corredor seguindo as frechas do 

chan e tras o seu profesor/a tanto a ida como a volta. 

 Cada alumno ou alumna ocupará o lugar que lle indique o profesor/a. 

 Ao remate da actividade o mestre deixará as ventás abertas. 

 Antes de saír limparan as mans con xel hidroalcohólico. 

27. Biblioteca 

 

Toda a biblioteca está desinfectada seguindo as recomendacións das autoridades sanitarias e 
administrativas competentes. 
Para minimizar o contacto entre as persoas usuarias modificarase, na medida do posible,  a 
disposición das mesas e organizarase a circulación de persoas, co obxectivo de garantir o 
mantemento da distancia de seguridade. 
Disporase de xel hidroalcohólico para os usuarios, sendo obrigatoria a hixiene de mans antes do 
acceso á biblioteca. 
Garantirase a ventilación da biblioteca entre cada sesión e despois dos recreos. 
Prestarase especial coidado na desinfección de pomos, pasamáns, mesas, cadeiras, etc. 
Organizarase o horario de uso da biblioteca por niveis, tendo sempre en conta as 
recomendacións sanitarias de separación interpersoal. 
Estableceranse unhas normas de comportamento e de hixiene entre os usuarios da biblioteca. 
Axustarase o aforo das instalacións de xeito que se garanta a distancia de seguridade entre 

as persoas. Evitando en todo momento aglomeracións na biblioteca, garantindo a distancia de 

seguridade  e limitando o acceso acordo ó novo aforo da biblioteca. 

Os servizos e actividades colectivas (clubs de lectura, obradoiros, contacontos, charlas, etc.) 
quedarán anulados. 
 

28. Aseos 

 

O uso dos aseos estará limitado a unha simultaneidade non superior a un terzo do seu aforo. 
Marcarase o espazo inutilizado. O alumnado deberá hixienizar as mans á saída do mesmo. 
Durante os recreos e nas entradas e saídas do centro haberá profesorado de garda vixiando o 
aforo dos aseos e garantindo que se cumpre a distancia nas ringleiras de entrada e saída. 
No caso de alumnado da etapa de infantil, os mestres que acompañen ao alumnado ao aseo 
deberá portar as proteccións individuais axeitadas. 
Os mestres cando teñan que cambiar de roupa a algún alumno ou alumna de E. Infantil, 

empregara o aseo que este alumno ou alumna empregue habitualmente. 

O público en xeral que non teña a condición de persoal do centro ou de alumnado unicamente 
poderá usar o aseo situado preto da entrada principal. 
 

Medidas especiais para os recreos 

 

29. Quendas, distribución e profesorado encargado da vixilancia 

 

Estableceranse quendas para o recreo dos diferentes grupos do centro, de xeito que non 
coincidan demasiados grupos simultaneamente no patio. 
Cada grupo estable de convivencia terá unha zona asignada no patio para realizar o recreo. 
Os alumnos sairán ao patio en ringleira tras o seu titor ou titora. O titor ou titora antes de 
permitir que saia o seu alumnado vixiará que no corredor no haxa algún grupo desprazándose, 
nese caso debe esperar a que remate de pasar antes de deixar saír aos seus alumnos. O titor ou 
titora acompañará ao seu grupo ata a zona do patio que lle corresponde independentemente de 
que lle corresponda vixilancia de patio ou non. 
En Educación Infantil e Educación Primaria cada mestre titor será o responsable de que o seu 
grupo se sitúe no lugar asignado e cumpra as normas de seguridade. 
Na Educación Secundaria e Bacharelato estableceranse quendas de vixilancia do recreo, onde 
cada día haberá un grupo de seis mestres encargados do control das diferentes zonas 
establecidas para o recreo. 

Os días de chuvia non se sairá ao patio. O recreo farase dentro da aula ordinaria baixo a 
vixilancia do seu titor ou titora. O profesorado especialista botará unha man nestes casos. 
Debe procurarse que o alumnado acuda ao aseo antes de saír ao patio para evitar o maior 
número de desprazamentos. Haberá profesorado de garda na zona dos aseos. Para regresar a 
aula despois do recreo, farano en fila seguindo un orde de entrada. 
 
Medidas específicas para alumnado de educación infantil 

 

30. Metodoloxía 

 

Como norma xeral, e respectando os grupos estables de convivencia propostos no protocolo, 
poderá situarse ao alumnado en pequenos grupos da aula, tendo en conta as indicacións que a 
continuación se detallan relativas ao material compartido, procurar na medida do posible que se 
manteña unha distancia mínima de 1 metro. Con esta medida o que se pretende e procurar que 
non se perda de todo a metodoloxía activa e colaborativa que tan necesaria é en Educación 
Infantil, xa que é a que máis beneficios ten á hora de favorecer o desenvolvemento integral do 
alumnado e a contribución aos obxectivos de carácter social incluídos no decreto do currículo. 

 
31. Os primeiros días en Educación Infantil. 

 
A entrada no colexio é un momento importante na vida dos nenos e dende a familia débese 
coidar que a súa adaptación se realice do mellor xeito posible. Neste curso é preciso mais que 
nunca que traballemos de forma conxunta dende casa e dende o colexio. 
Os pais deben cumprir co horario que se establece dende o colexio para a entrada e a saída dos 
nenos, pedímoslles máxima puntualidade. Na porta de acceso debemos respectar en todo 
momento as normas básicas de seguridade. Deben lembrar que este ano non poderán 
acompañalos ás aulas, excepto ós alumnos de tres anos, que durante os primeiros días poderá 
pasar un acompañante ata a porta da clase. 
A entrada será por quendas, respectando horarios e distancias. A saída tamén será por quendas, 
primeiro o alumnado de tres anos e a continuación o de catro e cinco anos. Para recoller os 
nenos deben esperar a súa vez, permanecendo o menor tempo posible no centro. 
 
Lembren: 
Recomendamos o uso de mascara en Educación Infantil para as entradas, saídas e 
desprazamentos polo centro. O alumnado debe traer a súa mascara có nome e apelidos e unha 
caixa ou bolsa de tela debidamente identificada para gardala. Ademais deberá traer unha 
segunda mascara de recambio nunha bolsa de plástico transparente en la mochila, tamén 
debidamente identificada. Cada alumno levará un paquete de panos na mochila e un paquete 
de toalliñas grande para deixar na clase. En Educación Infantil non traerán o seu propio xel 
hidroalcohólico, pois cada aula disporá de xel e serán os mestres os que o subministren. Nos 
baños haberá dispensadores de xabón para o correcto lavado de mans. 
Todo o material que se traia ao centro debe vir correctamente identificado con nome e apelidos. 
Todas as prendas de vestir que o alumno utilice no centro, e que poida quitarse e poñerse, 
deberán ir convenientemente etiquetadas co nome e apelidos. Deberase evitar toda la roupa 
que dificulte a súa autonomía, procurando que as prendas utilizadas sexan fáciles de quitar y 
poñer e que os zapatos no leven cordóns. 
Os nenos de 3 años traerán e levarán o mandilón posto cada día para que practiquen con eles o 
poñer/quitar, abotoar/desabotoar. Cando sexan autónomos deixarano na clase. 
Os alumnos de 3 años traerán unha bolsa de tela có nome e apelidos (por fora) con una muda 
(braga/calzón, camiseta, pantalón y calcetíns) que se devolverá ao finalizar o primeiro trimestre, 
e traerán tamén un paquete de toalliñas grandes. 

32. Normas básicas 

 
O acceso ao centro farase sempre pola beirarrúa, nunca polo aparcamento de autobuses e/ou 
coches. A entrada farase pola porta asignada e non pola central. Respectaremos en todo 
momento os sinais marcados, distancia de seguridade, uso de mascara e permanencia mínima 
dentro do recinto escolar. 
É fundamental cumprir estritamente o horario establecido para as entradas e saídas. 
Lembrade tomar la temperatura aos vosos fillos antes de vir ó centro. No caso de ter 37,5º e/ou 
calquera síntoma compatible có COVID-19, non deberán acudir ao colexio e comunicarano ao 
equipo Covid do centro. 
É recomendable o uso de mascara nas entradas, saídas e zonas comúns do colexio. 
No caso de ter que comunicar calquera incidencia farase ao mestre mediante un escrito. As 
notas enviaranse dentro da mochila nun sobre de plástico. 
No caso de enfermidade contaxiosa (conxuntivites, piollos…) os nenos non asistirán ó colexio 
para evitar posibles contaxios. Non se subministrarán medicamentos. 
Lembrade que os nenos deben entrar ao colexio có control de esfínteres adquirido. 
Está prohibido el uso de chupetes, cueiros e biberóns no centro. 
Toda a roupa virá identificada, como xa dixemos, pero no caso do mandilón o nome marcarase 
nun lugar visible, en caso de existir algunha alerxia, tamén se indicará no mesmo.  
Os días de saídas complementarias e psicomotricidade os nenos vestirán o chándal e a camiseta 
do colexio, ademais de calzado deportivo branco durante todo o día. 
No caso de poder realizar saídas complementarias, el alumnado terá que traer ao seu titor a 
autorización ou non autorización debidamente cumprimentada e firmada. Una vez que o 
alumno estea anotado e teña pagado, o importe do autobús non é recuperable, xa que o custo 
se calcula en función dos nenos que se anotan. 
Para evitar posibles accidentes están prohibidos os paraugas e as mochilas con rodas. 
Recomendamos o uso de mochilas pequenas. 
Dentro da mochila traerán unha bolsa coa merenda, un mantel de tela e unha botella de auga. 
Todo marcado con nome e apelidos. 
Potenciaremos unha alimentación sa, descartando bolos industriais, exceso de azucres, graxas 
saturadas… Están prohibidos zumes, bebibles… (porque se lles caen con moita facilidade e 
manchan o seu sitio e o dos seus compañeiros). O venres será o día da froita para todos os 
alumnos de Educación Infantil. 
Cando lle mandemos a carpeta para a casa, xa sexa con traballos ou con notas,  devolverédela 
ao día seguinte valeira. 
Debido a la gran cantidade de intolerancias e/ou alerxias, para celebrar los aniversarios 
recomendamos o uso de bolsiñas individuais. 
Lembramos que por mor da lei de protección de datos nunca proporcionaremos os teléfonos. 
Nesta situación, está prohibido traer xoguetes da casa. 
Para calquera información de interese, podedes visitar a páxina web do Centro: 
www.colegioamordediosvigo.com 
 

33. Rutinas 

 
Para desprazamentos en espazos comúns seguirase a dirección marcada polas frechas. 
O alumnado utilizará a máscara á entrada e á saída do colexio, así como en espazos comúns. 
Cada alumno gardará a máscara na súa caixa. 
Ao entrar na aula desinfectamos as mans de todos os alumnos. 
Ventilamos a aula con frecuencia, se é posible as ventás manteranse abertas todo o tempo. 
Iremos ao baño tendo en conta as quendas establecidas e nos horarios determinados. 
Os horarios de psicomotricidade están organizados por niveis. 

Os nenos terán a súa aula de referencia e non poderán interaccionar con outros grupos. 
Cada alumno disporá de material de uso individual e un compartimento exclusivo para gardalo. 
Os alumnos estarán distribuídos en grupos colaborativos de 4-5 nenos. 
Cada grupo colaborativo participará nun recuncho diario. 
Os nenos compartirán o material dos recunchos e xogos soamente co seu grupo colaborativo. 
Os materiais utilizados serán desinfectados ou postos en corentena para a posterior utilización. 
Os mestres levarán aos alumnos ao patio de recreos para entregarllos á monitora do comedor. 
No patio extremaremos a vixilancia dos nosos alumnos durante o tempo de xogo. 
Cada mestre velará porque se cumpran todas as medidas de hixiene marcadas polo protocolo. 
 
Medidas específicas para alumnado de NEE 

 

A intervención con este alumnado farase de forma individual, os coidados hixiénicos sanitarios 
estableceranse como unha nova rutina. (Uso de mascara, hixiene de mans...) 
O departamento de orientación colaborará co equipo COVID na identificación das especiais 
medidas que haxa que por en funcionamento para a atención deste alumnado. 
 
Previsións específicas para o profesorado 

 

34. Sala de mestres 

 

Antes de entrar, se é posible, lavar as mans e se non, botarse xel hidroalcohólico. Manter as 
ventás abertas todo o tempo que sexa posible. 
Cada quen ten un lugar onde gardar os obxectos persoais, deixando sobre a mesa aquilo que 
sexa imprescindible para usar. 
Todos os mestres traerán un estoxo co que precise, xa que non haberá material para compartir. 
O material que si se vai compartir haberá que limpalo cando se remate e gardalo. 
No caso dos ordenadores limpará a superficie do teclado, o rato e a pantalla. 
O teléfono tamén limparase cada vez que se utilice. Na sala poderá estar á vez, un máximo de 7 
mestres. Poderán usarse as cadeiras que estean permitidas, sen movelas dese lugar. Haberá 
cadeiras sinaladas que non se usarán para manter a distancia de seguridade. Deberá limparse o 
espazo da mesa utilizado e a parte das cadeiras onde se apoian os brazos. 
Haberá cartelería que recorde as normas e consellos de seguridade. 
Haberá papeleiras de pedal, que deben quedar ben pechadas despois do uso. 
 

35. Dirección e secretaría 

 

Antes de acceder haberá que limparse as mans con auga e xabón ou con xel hidroalcohólico. 
As persoas alleas ao centro só accederan con cita previa ou por indicación do responsable 
correspondente. 
Cando o persoal do centro empregue algún elemento deste espazo deberá limpalo despois do 
seu uso. 
 

36. Reunións 

 

Poderán manterse na sala de reunións, as reunións de pequenos equipos ( Equipos Docentes, 

Equipos de Traballo, etc. ) 

Os Claustros realizaranse no aula 25, por ser un aula de gran capacidade. Se non fose posible 

facer as reunións de xeito presencial, empregaranse medios telemáticos. 

Realizaranse as reunión xustas e necesarias, intentando agrupar temas que haxa que tratar. 

Tamén se terá moi en conta a duración, intentando que non duren mais do que sexa preciso. 

 

Medidas de carácter formativo e pedagóxico 

 

As actividades relacionadas coa educación en saúde terán un carácter prioritario durante todo o 

curso. Correspóndelle ao equipo de convivencia facer a proposta destas actividades así como a 

súa organización. 

 

Este Plan segue as directrices marcadas pola Consellería, foi elaborado polo Equipo Directivo 
coas aportacións do profesorado do centro, a pesar de non ter formación en materia sanitaria 
nin de organización en aspectos relacionados coa prevención de riscos laborais. 
Trátase dun plan adaptable e modificable en función da situación epidemiolóxica e aberto as 
aportacións de toda a comunidade educativa. 
 


